
  

 

             29 декабрь, 2020 ел №  4/7 

 

 

Татарстан Республикасы Яр Чаллы 

шәһәре муниципаль берәмлеге 

Уставына үзгәрешләр кертү турында  

 

 

«Россия Федерациясендә җирле үзидарә оештыруның гомуми принциплары 

турында» 2003 елның 6 октябрендәге 131-ФЗ номерлы Федераль законның 28, 44 

статьялары, Татарстан Республикасы Яр Чаллы шәһәре муниципаль берәмлеге 

Уставының 92, 93, 94 статьялары нигезендә  

Шәһәр Советы 

 

КАРАР бирде: 

 

1. Яр Чаллы шәһәре муниципаль берәмлеге вәкиллекле органының 2005 елның 

8 декабрендәге 6/5 номерлы Карары белән расланган (Шәһәр Советының 2006 

елның 19 октябрендәге 15/4, 2007 елның 4 июлендәге 23/4, 2007 елның 25 

декабрендәге 28/10, 2008 елның 29 февралендәге 30/7, 2009 елның 9 апрелендәге 

40/6, 2009 елның 10 сентябрендәге 42/7, 2010 елның 31 мартындагы 47/7, 2010 

елның 27 декабрендәге 7/6, 2011 елның 15 декабрендәге 15/7, 2012 елның 05 

июлендәге 19/15, 2012 елның 20 декабрендәге 22/19, 2013 елның 29 августындагы 

26/17, 2014 елның 21 февралендәге 29/17, 2014 елның 16 октябрендәге 33/17, 2015 

елның 27 февралендәге 38/14, 2015 елныћ 23 июлендәге 41/11, 2016 елныћ 24 

февралендәге 6/10, 2017 елныӊ 22 февралендǝге 15/10, 2017 елныӊ 10 августындагы 

18/9, 2017 елныӊ 15 декабрендǝге 21/16, 2018 елның 27 апрелендәге 24/8, 2018 

елның 11 декабрендәге  28/9, 2019 елның 1 августындагы 32/13, 2019 елның 6 

декабрендәге 34/14, 2020 елның 17 июнендәге 40/3 номерлы  Карарлары 

редакциясендә) Татарстан Республикасы Яр Чаллы шәһәре муниципаль берәмлеге 

Уставына түбәндәге үзгәрешләрне кертергә: 

1) 9.1 статьяның 1 өлешенә түбәндәге эчтәлекле 19 пункт өстәргә: 

«19) полиция участок уполномоченные вазыйфасын биләүче хезмәткәргә һәм 

аның гаилә әгъзаларына хезмәткәр тарафыннан күрсәтелгән вазыйфаны биләү 

чорында торак урыны бирү.»; 

2) түбәндәге эчтәлекле 16.1 статья өстәргә: 

«16.1. статья.  Инициатив проектлар 

1. Шәһәр яки аның өлешендә яшәүчеләр өчен өстенлекле әһәмияткә ия булган 

чараларны гамәлгә ашыру максатларында, җирле әһәмияттәге мәсьәләләрне яисә 

җирле үзидарә органнарына хәл итү хокукы бирелгән башка мәсьәләләрне хәл итү 

буенча Башкарма комитетка инициатив проект кертелергә мөмкин. Инициатив 

проектлар гамәлгә ашырыла торган шәһәр территориясе  өлешен билгеләү тәртибе 

Шәһәр Советы тарафыннан билгеләнә. 

2. Инициатив проектны тәкъдим итүгә шәһәр территориясендә яшәүче уналты 

яшькә җиткән ун гражданнан  да ким булмаган   инициатив төркем, территориаль 

иҗтимагый үзидарә органнары (алга таба - проект инициаторлары) хокуклы. 

Инициатив төркемнең минималь саны Шәһәр Советының норматив хокукый акты 

белән киметелергә мөмкин. Шәһәр Советының норматив хокукый акты нигезендә 

проект инициаторы булу хокукы шулай ук шәһәр территориясендә эшчәнлек алып 

баручы башка затларга да бирелергә мөмкин. 

3. Инициатив проектта  түбәндәге мәгълүматлар булырга тиеш: 

1) аны хәл итү шәһәр халкы  яки аның өлешендә  яшәүче халык өчен өстенлекле 

әһәмияткә ия булган проблеманың  тасвирламасы; 

2) әлеге проблеманы хәл итү буенча тәкъдимнәрне нигезләү; 

3) инициатив проектны  гамәлгә ашыруның көтелгән нәтиҗәсен (нәтиҗәләрен) 

тасвирлау; 

4) инициатив проектны  гамәлгә ашыру өчен кирәкле чыгымнарны алдан 

исәпләү; 

5) инициатив проектны гамәлгә ашыруның планлаштырылган сроклары; 

6) әлеге проектны гамәлгә ашыруда кызыксынган затларның планлаштырылган 

(мөмкин булган) финанс, мөлкәт һәм (яки) хезмәт белән катнашуы турында 

белешмәләр; 

7) планлаштырылган инициатив түләүләр күләменнән тыш инициатив 

проектны гамәлгә ашыру өчен җирле бюджет акчаларын файдалану күздә тотылган 

очракта,  аның күләмен күрсәтү;  

8)  чикләрендә инициатив проект гамәлгә ашырылачак  шәһәр территориясен 

яисә аның өлешен күрсәтү, Шәһәр Советының норматив хокукый актында 

билгеләнгән тәртип нигезендә; 

9) Шәһәр Советының норматив хокукый актында каралган башка белешмәләр. 

4. Инициатив проект,  Башкарма комитет каравына кертелгәнче, инициатив 

проект турында фикер алышу, аның шәһәр халкы яки аның өлешендә яшәүче халык 

мәнфәгатьләренә  туры килүен, инициатив проектны гамәлгә ашыруның максатка 

ярашлыгын билгеләү, шулай ук гражданнар җыелышы яки конференциясе 

тарафыннан инициатив проектка ярдәм итү турында карар кабул итү максатларында  

гражданнар җыелышында яки конференциясендә, шул исәптән территориаль 

иҗтимагый үзидарәне гамәлгә ашыру мәсьәләләре буенча гражданнар җыелышында 

яки конференциясендә каралырга тиеш. Шул ук вакытта, бер җыелышта яки бер 

гражданнар  конференциясендә берничә инициатив проект каралырга мөмкин. 

Шәһәр Советының норматив хокукый акты белән гражданнарның инициатив 

проектка теләктәшлек итү турындагы мәсьәлә буенча фикерен ачыклауны  сорашып 

белешү яки  имза җыю тәртибендә  башкару каралырга мөмкин. 

Проект инициаторлары Башкарма комитетка инициатив проектны  гражданнар 

җыелышы яки конференциясе беркетмәсен, гражданнар арасында сораштыру 

нәтиҗәләрен һәм (яйсә) шәһәр халкы яки аның өлешендә  яшәүче халык тарафыннан 

инициатив проектны хуплауны раслаган имзалы кәгазьләр белән бергә тапшыралар. 

5. Инициатив проектны Башкарма комитетка тапшыру турындагы мәгълүмат 

инициатив проект кертелгәннән соң өч эш көне эчендә «Интернет» мәгълүмат-

телекоммуникация челтәрендә шәһәрнең рәсми сайтында бастырып чыгарылырга 

(халыкка җиткерелергә)  тиеш, анда әлеге статьяның 3 өлешендә күрсәтелгән 

белешмәләр, шулай ук проект инициаторлары турында белешмәләр булырга тиеш. 

Бер үк вакытта гражданнарга инициатив проект буенча искәрмәләр һәм 

тәкъдимнәрне  Башкарма комитетка бирү мөмкинлеге хакында, аларны тәкъдим итү 

вакытының  биш эш көненнән дә ким булмаганлыгын күрсәтеп, мәгълүмат бирелә. 

Искәрмәләр һәм тәкъдимнәрен уналты яшькә җиткән шәһәр халкы җибәрергә 

хокуклы.  

6. Инициатив проект Башкарма комитет тарафыннан кертелгән көннән алып 30 

көн эчендә мәҗбүри каралырга тиеш. Башкарма комитет инициатив проектны карау 

нәтиҗәләре буенча түбәндәге карарларның берсен кабул итә: 

  1) инициатив проектны хупларга һәм аның буенча эшне   җирле бюджет 

турындагы карарда каралган бюджет ассигнованиеләре чикләрендә җирле бюджет 

проектын төзү һәм карау (җирле бюджет турындагы карарга үзгәрешләр кертү) 

тәртибе нигезендә тиешле максатларда дәвам итәргә;   

2) инициатив проектка ярдәм итүдән баш тартырга һәм, инициатив проектка 

ярдәм итүдән баш тарту сәбәпләрен күрсәтеп, проектны инициаторларына кире 

кайтарырга. 

7. Башкарма комитет инициатив проектка ярдәм итүдән баш тарту турында 

карарны түбәндәге очракларның берсендә  кабул итә: 

1) инициатив проектны кертү һәм аны карауның билгеләнгән тәртибен үтәмәү; 

2) инициатив проектның федераль законнар һәм Россия Федерациясенең башка 

норматив хокукый актлары, Татарстан Республикасы законнары һәм башка 

норматив хокукый актлары, шәһәр Уставы таләпләренә туры килмәве; 

3) җирле үзидарә органнарының тиешле вәкаләтләре һәм хокуклары булмау 

сәбәпле, инициатив проектны гамәлгә ашыру мөмкинлеге булмау; 

4) формалаштыру чыганагы инициатив түләүләр булмаган инициатив проектны 

гамәлгә ашыру өчен кирәк булган  күләмдә җирле бюджет акчалары булмау; 

5) инициатив проектта тасвирланган проблеманы нәтиҗәлерәк ысул белән хәл 

итү мөмкинлеге булу; 

6) инициатив проектны конкурс нигезендә сайлап алуны узмаган дип тану. 

8. Башкарма комитет әлеге статьяның 7 өлешендәге 5 пунктында каралган 

очракта, проект инициаторларына инициатив проектны бергәләп эшләп бетерергә, 

шулай ук компетенцияләре нигезендә аны башка муниципаль берәмлекнең яисә 

дәүләт органының җирле үзидарә органы каравына  тәкъдим итәргә хокуклы. 

9. Инициатив проектларны тәкъдим итү, кертү, фикер алышу, карау, шулай ук 

аларны конкурс нигезендә сайлап алуны уздыру тәртибе Шәһәр Советы тарафыннан 

билгеләнә. 

10. Татарстан Республикасы бюджетыннан бюджетара трансфертлар исәбеннән 

финанс ярдәме алу өчен тәкъдим ителә торган инициатив проектларга карата 

инициатив проектлар, инициатив проектларны карау тәртибе, шул исәптән аларга 

ярдәм итүдән баш тарту өчен нигезләр, мондый инициатив проектларны конкурс 

нигезендә сайлап алу тәртибе һәм критерийлары Татарстан Республикасы законы 

һәм (яисә) башка норматив хокукый акты нигезендә билгеләнә. Бу очракта әлеге 

статьяның   3, 6, 7, 8, 9, 11, 12 өлешләрендәге таләпләр  кулланылмый. 

11. Әгәр Башкарма комитетка берничә инициатив проект, шул исәптән эчтәлеге 

буенча өстенлекле проблемаларны  охшаш тасвирлау кертелгән булса,  Башкарма 

комитет сайлап алуны конкурс нигезендә  оештыра һәм бу хакта проект 

инициаторларына хәбәр итә. 

12. Инициатив проектларны конкурс нигезендә сайлап алуны уздыру 

коллегиаль органга (комиссиягә) йөкләнә,  аны оештыру  һәм эшчәнлек тәртибе 

Шәһәр Советының норматив хокукый акты белән билгеләнә. Коллегиаль орган 

(комиссия) составы Башкарма комитет тарафыннан төзелә. Шул ук вакытта 

коллегиаль орган (комиссия) әгъзаларының гомуми саныннан яртысы Шәһәр 

Советы тәкъдимнәре нигезендә билгеләнергә тиеш. Конкурс нигезендә сайлап алу 

уздырганда коллегиаль орган (комиссия) тарафыннан проект инициаторларына һәм 

аларның вәкилләренә  инициативалы проектларны карауда катнашу һәм алар буенча 

үз позицияләрен белдерү мөмкинлеге тәэмин ителергә тиеш. 

13. Проект инициаторлары, шәһәр территориясендә яшәүче гражданнар 

җыелышы яки конференциясе белән вәкаләтле башка гражданнар, шулай ук Россия 

Федерациясе законнары белән билгеләнә торган башка затлар инициативалы 

проектны Россия Федерациясе законнарына каршы килми торган рәвешләрдә 

гамәлгә ашыруны иҗтимагый контрольдә тотарга хокуклы. 

14. Башкарма комитет тарафыннан инициатив проектны карау, инициатив 

проектны гамәлгә ашыруның барышы, шул исәптән акча средстволарыннан 

файдалану, аны тормышка ашыруда кызыксынучы затларның милек һәм (яйсә) 

хезмәт белән катнашуы турында мәгълүмат бастырып чыгарылырга (халыкка 

җиткерелергә) һәм «Интернет» мәгълүмат-телекоммуникация челтәрендә шәһәрнең 

рәсми сайтында  урнаштырылырга тиеш. Башкарма комитетның инициатив 

проектны гамәлгә ашыру нәтиҗәләре турындагы хисабы инициатив проектны 

гамәлгә ашыру тәмамланганнан соң 30 календарь көн эчендә басылып чыгарга 

(халыкка җиткерелергә) һәм «Интернет» мәгълүмат-телекоммуникация челтәрендә 

шәһәрнең рәсми сайтында урнаштырылырга тиеш.»; 

3) 18 статьяда: 

- 2 өлештәге 7 пунктны  түбәндәге редакциядә бәян итәргә: 

«7) инициатив проектны тикшерү һәм аны хуплау мәсьәләсе буенча карар кабул 

итү.»; 

- түбәндәге эчтәлекле 7.1 өлеш өстәргә:: 

«7.1. Территориаль иҗтимагый үзидарә органнары проект инициаторлары 

сыйфатында инициатив  проект тәкъдим итә алалар.»; 

4) 20 статьяда: 

- 1 өлештә «җирле үзидарәнең вазыйфаи затлары» сүзләреннән соң «инициатив 

проектларны кертү һәм аларны карау мәсьәләләре буенча фикер алышу» сүзләрен 

өстәргә; 

- 3 өлештә түбәндәге эчтәлекле икенче абзац өстәргә: 

«Инициатив проектларны кертү һәм аларны карау мәсьәләләре буенча 

гражданнар җыелышында тиешле территориядә яшәүче уналты яшькә җиткән  

гражданнар катнашырга хокуклы. Инициатив проектларны кертү мәсьәләләрен 

карау һәм тикшерү максатларында гражданнар җыелышын билгеләү һәм үткәрү 

тәртибе Шәһәр Советының норматив хокукый акты белән билгеләнә.»; 

5) 22 статьяда: 

- 2 өлештә түбәндәге эчтәлекле икенче җөмлә  өстәргә: 

 «Гражданнарның инициатив проектка теләктәшлек итү турындагы фикерен 

ачыклау мәсьәләсе буенча үткәрелгән сораштыруда инициатив проектны гамәлгә 

ашыру тәкъдим ителгән шәһәр яки аның өлешендә яшәүче уналты яшькә җиткән  

гражданнар катнашырга хокуклы.»; 

- 3 өлештә түбәндәге эчтәлекле 3 пункт өстәргә: 

«3) инициатив проектны гамәлгә ашыру күздә тотылган шәһәрдә яки аның 

өлешендә яшәүче уналты яшькә җиткән гражданнар-гражданнарның әлеге 

инициативалы проектка ярдәм итү турындагы фикерләрен ачыклау өчен.»; 

- 5 өлешне түбәндәге редакциядә бәян итәргә: 

«5. Гражданнар арасында   сораштыру  үткәрүне билгеләү турындагы карар 

муниципаль берәмлекнең вәкиллекле органы тарафыннан кабул ителә. Гражданнар 

арасында сораштыру үткәрү өчен «Интернет» мәгълүмат-телекоммуникация 

челтәрендәге  шәһәрнең рәсми сайты кулланыла ала. 

Гражданнар арасында сораштыру билгеләү турында муниципаль берәмлекнең 

вәкиллекле органы норматив хокукый актында билгеләнә: 

1) сораштыру үткәрү датасы һәм сроклары; 

2) сораштыру уздырганда тәкъдим ителә торган мәсьәләне (мәсьәләләрне) 

формалаштыру; 

3) сораштыру үткәрү методикасы; 

4) сораштыру кәгазе формасы; 

5) сораштыруда катнашучы шәһәр халкының минималь саны. 

6) «Интернет» мәгълүмат-телекоммуникация челтәрендә шәһәрнең рәсми 

сайтыннан файдаланып гражданнар арасында сораштыру уздырган очракта, 

сораштыруда катнашучыларны идентификацияләү тәртибе.»; 

6) 28 статьяның 2 өлешендә: 

- 20 пунктны көчен югалткан дип танырга; 

- 48 пунктны түбәндәге  редакциядә бәян итәргә:  

«48) Шәһәр Советы, Башкарма комитет, башка җирле үзидарә органнары, 

муниципаль органнар структурасын раслау;»; 

7) 31 статьяның 7 өлешендәге өченче абзацны түбәндәге редакциядә бәян 

итәргә: 

«Шәһәр Советы депутатына үз вәкаләтләрен даими булмаган рәвештә гамәлгә 

ашыру өчен  тулаем алганда айга алты эш көне тәшкил иткән чорга эш урынын 

(вазыйфасын)  саклап калу гарантияләнә.»; 

8) 35 статьяның 2 өлеше 21 пункты б пунктчасын   түбәндәге редакциядә 

бәян итәргә:  

«б) муниципаль берәмлекнең социаль-икътисадый үсеше стратегиясен раслау 

турында Шәһәр Советы карары проектын;»; 

9) 41 статьяның 10 өлешенә түбәндәге эчтәлекле 4.1 пунктын өстәргә:  

«4.1) полиция участок уполномоченные вазыйфасын биләүче хезмәткәргә һәм 

аның гаилә әгъзаларына хезмәткәрнең  күрсәтелгән вазыйфаны биләү чорында торак 

урыны бирү.»; 

10) 41 статьяның 12 өлешендәге 7, 8, 9 пунктларын түбәндәге редакциядә 

бәян итәргә:  

7) муниципаль берәмлекләр территорияләрендә  әйләнә-тирәдәге тәмәке төтене 

йогынтысыннан, тәмәке һәм никотинлы продукция куллану нәтиҗәләреннән 

гражданнарның сәламәтлеген саклау чараларын гамәлгә ашыруда катнашу; 

8) сәламәтлек саклау өлкәсендәге законнар нигезендә тиешле вәкаләтләр 

тапшырылган очракта, муниципаль сәламәтлек саклау системасының медицина 

оешмаларында тәмәке яки никотинлы продукция куллануны туктатуга, тәмәке 

тартуга (никотин куллануга ) бәйлелелекне  һәм аның нәтиҗәләрен дәвалауга  

юнәлдерелгән медицина ярдәме күрсәтүне оештыруны тәэмин итү; 

9)  муниципаль берәмлек территориясендә тәмәке тарту һәм никотинлы 

продукция куллану масштабы, аларны куллануны киметү буенча гамәлгә ашырыла 

торган һәм (яйсә) планлаштырыла торган чаралар турында, шул исәптән әйләнә-

тирәдәге тәмәке төтененең, никотинлы продукция кулланганда бүленеп чыга торган 

матдәләрнең, тәмәке һәм никотинлы продукцияне куллануны киметүгә 

юнәлдерелгән чараларны тормышка ашыруның нәтиҗәлелеген мониторинглау һәм 

бәяләү нәтиҗәләрен халыкка хәбәр итү;»; 

11)  42 статьяда: 

- 1 өлешнең 2 пунктын  түбәндәге редакциядә бәян итәргә:  

«2)  муниципаль берәмлекнең социаль-икътисадый үсеше стратегиясен раслау 

турында Шәһәр Советы карарлары проектларын билгеләнгән тәртиптә Шәһәр 

Советына кертә;»; 

- 2 өлешнең 4, 21 пунктларын  түбәндәге редакциядә бәян итәргә:  

«4) Шәһәр Советы раславына Башкарма комитет структурасын кертә; 

21) Башкарма комитет кадрлары белән эшне, аларның аттестациясен оештыра, 

аларның квалификациясен күтәрү буенча чаралар күрә;»;  

12) 50 статьяның 5.1 өлешендә беренче  абзацны түбәндәге редакциядә бәян 

итәргә:  

«5.1 Эшмәкәрлек һәм инвестиция эшчәнлеге субъектларына яңа вазыйфалар 

билгели яйсә элек каралган вазыйфаларны үзгәртә торган муниципаль норматив 

хокукый актлар проектлары  Татарстан Республикасы  законына нигезләнеп 

муниципаль норматив хокукый актларда билгеләнгән тәртиптә җирле үзидарә 

органнары тарафыннан үткәрелә торган җайга салу йогынтысына бәяләнергә тиеш,  

Шәһәр Советының җирле салымнарны һәм җыемнарны билгели, үзгәртә, юкка 

чыгара торган норматив хокукый актлары, Шәһәр Советының бюджет хокук 

мөнәсәбәтләрен җайга сала торган норматив хокукый актлары проектлары, гадәттән 

тыш хәлләр режимнары гамәлдә булган чорда табигый һәм техноген характердагы 

гадәттән тыш хәлләрне бетерү максатларында эшләнгән норматив хокукый актлар 

проектларыннан тыш.»; 

13) 55 статьяның 2 өлешенә түбәндәге эчтәлекле өченче абзац өстәргә:  

«Муниципаль хокукый актның тулы тексты «Татарстан Республикасы хокукый 

мәгълүматының рәсми порталында» (pravo.tatarstan.ru)  басылып чыккан 

(урнаштырылган) очракта аның күләмле график һәм таблицалы кушымталары  

басма матбугатта урнаштырылмаска мөмкин.»; 

14)  95 статьяның 1 өлешендә «чыккан» сүзеннән соң «муниципаль берәмлек 

уставын, муниципаль берәмлек уставына үзгәрешләр кертү турындагы муниципаль 

хокукый акт хакынагы мәгълүматларны «Муниципаль берәмлекләр уставларын 

дәүләт теркәве турында»2005 елның 21 июлендәге 97-ФЗ номерлы Федераль 

законның 4 статьясындагы 6 өлешендә каралганча Россия Федерациясе субъекты 

муниципаль берәмлекләре уставларының дәүләт реестрына кертү турында 

хәбәрнамәне» сүзләрен өстәргә.  

2. Әлеге Карар, үз көченә керү гамәлдәге законнар белән башка вакытта 

каралган аерым нигезләмәләрдән тыш,  матбугатта рәсми басылган көннән үз көченә 

керә.  

3. Яр Чаллы шәһәре Хакиме Н.Г. Мәһдиевка әлеге Карарны гамәлдәге 

законнарда билгеләнгән тәртиптә дәүләт теркәвенә тапшырырга. 

4. Әлеге Карар үтәлешен контрольдǝ тотуны Шәһәр Советының регламент, 

хокук тәртибе һәм халык иминлеген тәэмин итү мәсьәләләре буенча даими 

комиссиясенǝ  йөкләргә. 

 

 

 

Шәһәр  Хакиме                                                                                      Н.Г. Мәһдиев 

